
RESOLUCION do 4 de decembro de 2018, da Direccién Xeral de Centros e Recursos Humanos, pola
que se convoca un procedemento para a elaboracion das listas de interinidades e substitucions para
impartir docencia na Escola Superior de Arte Dramatica de Galicia no corpo de profesores de musica e
artes escénicas, especialidade de interpretacion no teatro do xesto (594454).

A Lei organica 2/2006, do 3 de maio, de educacién, establece no capitulo V, artigos 45 e 58, que os
centros superiores de ensinos artisticos deben ser considerados como centros de formacién superior,
de acordo cos estudos de grao e posgrao que se poden cursar nestes, e que tamén poderan organizar
estudos de terceiro ciclo a partir de convenios coas universidades. O artigo 96 da devandita lei
organica establece no seu niumero 2 que o Goberno, logo de consulta as comunidades auténomas,
podera determinar outras esixencias para o profesorado que as asuma, derivadas das condicidons de
insercion destes ensinos no marco europeo da educacion superior, o que esixe un profesorado cun
grao de cualificacion similar ao que exerce a docencia universitaria, ao ser os titulos equivalentes para
todos os efectos.

Coa aplicacién da Lei organica 2/2006, do 3 de maio, de educacion (LOE), tendo en conta o alto nivel
de especializacion dos devanditos estudos superiores e para garantir o maior nivel de excelencia nos
procesos de ensino e aprendizaxe, é necesario regular de maneira especifica a contratacion de
profesorado interino na Comunidade Autonoma de Galicia en funcién das necesidades da docencia
que vaian derivando da implantacién progresiva dos estudos superiores de artes dramaticas.

Atendendo ao nivel de especializacién dos estudos e as titulacions de grao e posgrao a que conducen
e tendo en conta a disposicion transitoria primeira do Real decreto 428/2013, do 14 de xufio, hai que
establecer equivalencias entre a formacién inicial alegada polos aspirantes e os perfis académicos e
profesionais que se relacionan no Real decreto 989/2000, do 2 de xufo, polo que se establecen as
especialidades do corpo de profesores de musica e artes escénicas (BOE do 22 de xufo), e que no
anexo | determina as especialidades vinculadas aos ensinos de artes dramaticas, e no anexo lll a
atribucion de competencia docente aos profesores en funcion das especialidades. En consecuencia,
este anuncio establece na sua base segunda as titulacions que deberan acreditar os aspirantes para
participar na especialidade que se convoca en funcion das materias adscritas a ela e das disciplinas
recollidas no Decreto 179/2015, do 29 de outubro, polo que se establece o plan de estudos das
ensinanzas artisticas superiores de Arte Dramatica na Comunidade Auténoma de Galicia. (DOG do 7
de decembro).

Para lograr a maior adecuacién entre o perfil académico e profesional e o perfil docente de cada praza,
0 baremo que se presenta no anexo Il establece unha serie de criterios especificos determinados polas
singularidades da docencia que se vai a impartir, entre os cales destacan a experiencia profesional no
campo artistico obxecto de concurso, a experiencia docente na mesma materia ou en materias afins e
a experiencia investigadora.

O punto décimo do texto refundido do Acordo do 20 de xufio de 1995, polo que se regulan o acceso e
as condiciéns de traballo do persoal docente interino e substituto dependente desta conselleria que
imparte ensinanzas distintas das universitarias, publicado no Diario Oficial de Galicia do 11 de xullo de
2017 por unha Resolucion da Direccién Xeral de Centros e Recursos Humanos do 28 de xufio de
2017, establece a posibilidade de que a Conselleria de Educacion, Universidade e Formacion

Profesional convoque procedementos para a elaboracién das listas de interinidades e substitucions no
caso de que, unha vez realizado chamamento a todas as persoas que constan nas relacidons
mencionadas no punto segundo do mesmo texto refundido, continuase resultando necesario cubrir
necesidades de profesorado.

Logo de esgotadas as listas correspondentes ao corpo de profesores de musica e artes escénicas,
especialidade de interpretacion no teatro do xesto (594454), procede realizar a convocatoria para
establecer o procedemento para a incorporacion de novas persoas candidatas as correspondentes
listas de interinidades e substituciéns de acordo coas seguintes bases:

Primeira. Obxecto

Convocar un procedemento para a elaboracion das listas de interinidades e substitucions para impartir
docencia no corpo de profesores de musica e artes escénicas, especialidade de interpretacién no
teatro do xesto (594454).

Segunda. Requisitos

Para seren admitidas nas listas, as persoas aspirantes deberan posuir, na data de finalizacion do prazo
de presentacion da/s solicitude/s indicado na base terceira, os seguintes requisitos:

1. Posuir algunha das titulacions ou condicions que se indican a continuacion:

- Profesores de musica e artes escénicas:

Especialidade Titulacions*
Interpretaciéon no teatro
do xesto (594454)

Titulo superior en artes dramaticas, especialidade interpretacion, itinerario xestual®.

* NOTA: Tamén son equivalentes para os efectos de docencia as titulacibons homologas as
especificadas, segundo o Real decreto 1954/1994, do 30 de setembro (BOE do 17 de novembro).

No caso de que as ditas titulacions se obtivesen no estranxeiro, debera terse concedida a
correspondente credencial de homologacion ou equivalencia, segundo o Real decreto 967/2014, do 21
de novembro (BOE do 22), Real decreto 285/2004, do 20 de febreiro (Boletin Oficial del Estado do 4 de
marzo), e o Real decreto 1837/2008, do 8 de novembro, polo que se incorporan ao ordenamento
xuridico espanol a Directiva 2005/36/CE do Parlamento Europeo e do Consello, do 7 de setembro, e a
Directiva 2006/100/CE do Consello, do 20 de novembro, relativas ao recofiecemento de cualificacions
profesionais, asi como a determinados aspectos da profesién de avogado (Boletin Oficial do Estado do
20 de novembro).

2. Ter a nacionalidade espafiola ou a de calquera outro estado membro da Unién Europea, ou atoparse
as persoas aspirantes incluidas no ambito de aplicacion dos tratados internacionais subscritos pola
Unién Europea e ratificados por Espafa nos cales sexa aplicable a libre circulacién de traballadores e
traballadoras.

Tamén poderan participar as persoas, calquera que sexa a sua nacionalidade, que sexan conxuxes de
persoas que posuan a nacionalidade espafiola ou doutros estados membros da Unién Europea,
sempre que non estean separadas de dereito; as persoas, calquera que sexa a sua nacionalidade,

descendentes de persoas que posuan a nacionalidade espafiola ou doutros estados membros da
Unién Europea, sempre que sexan menores de vinte e un anos ou maiores da devandita idade
dependentes; e as persoas, calquera que sexa a sUa nacionalidade, descendentes do conxuxe non
separado de dereito de persoas que posuan a nacionalidade espafola ou doutros estados membros da
Union Europea, sempre que sexan menores de vinte e un anos ou maiores da devandita idade
dependentes.

3. Ter feitos os dezaseis anos e non exceder, de ser o caso, a idade maxima de xubilacion forzosa.

4. Acreditar o cofiecemento da lingua galega. A acreditacion do cofiecemento da lingua galega
realizarase coa presentacion do certificado de conecemento da lingua galega (Celga 4), ou da sua
validacién polo érgano competente; do curso de perfeccionamento en lingua galega ou a sua
validacién polo érgano competente; o titulo de licenciatura en filoloxia galego-portuguesa, o certificado
do nivel avanzado da escola oficial de idiomas ou o certificado de ter superado o curso de
especializacion en lingua galega.

Non obstante o anterior, poderan formular solicitudes aquelas persoas que, posuindo as titulaciéns
sinaladas no numero 1, non posuan o certificado de cofiecemento da lingua galega (Celga 4) ou
equivalente. Estas persoas candidatas poderan ser seleccionadas na falta de candidatos que si o
acrediten. Neste caso, de seren seleccionadas, as persoas candidatas deberan obter, no prazo
maximo de dous anos desde que sexan nomeadas, o citado certificado de cofecemento da lingua
galega (Celga 4) ou equivalente. A obtencion do dito certificado ou equivalente debera ser comunicada
a Subdireccion Xeral de Recursos Humanos da Conselleria de Educacién, Universidade e Formacion
Profesional.

Terceira. Solicitudes e prazo

1. As persoas interesadas deberan formular unha solicitude e un aboamento de taxas por cada unha
das especialidades nas que desexe inscribirse. Con elas deberan achegar cuberto o modelo de
alegacion de méritos e unha copia compulsada da documentacion xustificativa dos requisitos minimos
previstos na base segunda e da documentacién acreditativa daqueles méritos que aleguen
susceptibles de valoracién segundo o previsto na base novena. O modelo de solicitude e de alegacion
de méritos seran os que figuren publicados no portal de Internet da Conselleria de Educacion,
Universidade e Formacioén Profesional www.edu.xunta.gal no apartado de
colectivo>profesorado>xestidon de profesorado.

As persoas aspirantes que tefian recofiecida unha discapacidade de, polo menos, o 33% na data da
solicitude deberan achegar unha copia compulsada da documentacién acreditativa do dito
recoflecemento para os efectos da aplicacion, de ser o caso, da garantia de chamamentos a persoas
con discapacidade prevista no paragrafo segundo do apartado segundo do texto refundido do Acordo
do 20 de xufio de 1995, polo que se regulan o acceso e as condicidns de traballo do persoal docente
interino e substituto dependente desta conselleria que imparte ensinanzas distintas das universitarias,
publicado no Diario Oficial de Galicia do 11 de xullo de 2017 por unha Resoluciéon da Direccién Xeral
de Centros e Recursos Humanos do 28 de xufio de 2017.

2. O prazo para formular solicitudes, por calquera dos medios previstos no artigo 16.4 da Lei 39/2015,
do 1 de outubro, do procedemento administrativo comun das administraciéns publicas, sera de cinco
dias habiles contados a partir do seguinte ao da publicacion desta resolucion no portal de Internet da

Conselleria de Educacion, Universidade e Formacién Profesional www.edu.xunta.gal. No caso de optar
pola presentacion da solicitude e demais documentacion nunha oficina de Correos, farase en sobre
aberto para que a solicitude sexa datada e selada pola persoa funcionaria antes de ser certificada.

Cuarta. Importe e pagamento dos dereitos de inscricion nas listas

(Codigos: Conselleria de Educacion, Universidade e Formacion Profesional, cédigo 07; Delegacion de
Servizos Centrais, cédigo 13; Servizo de Secretaria, codigo 01; taxa denominacién, Inscricién nas
listas para a cobertura con caracter temporal de postos de traballo na Administracién da Comunidade
Autonoma: coédigo 30.03.01).

Os dereitos de inscricidon nas listas seran de 17,32 euros.

Estaran exentos do pagamento dos dereitos de inscricion nas listas, logo de xustificacion documental:
a) As persoas con discapacidade igual ou superior ao 33 %.

b) As persoas que sexan membros de familias numerosas clasificadas na categoria especial.
Aplicarase unha bonificacién do 50 % a inscricion solicitada por:

a) As persoas que sexan membros de familias numerosas de categoria xeral.

b) As persoas que figuren como demandantes de emprego desde, polo menos, seis meses antes da
data da convocatoria de probas selectivas nas cales soliciten a sua participacién e non estean a
percibir prestacion ou subsidio por desemprego.

O pagamento da taxa podera efectuarse por dous medios:

—A través do impreso de autoliquidacién en calquera das entidades financeiras colaboradoras na
recadacion das taxas e prezos da Comunidade Autbnoma de Galicia.

—De forma telematica, no portal de Internet da Axencia Tributaria de Galicia (https://ovt.atriga.gal).

Se desexa tramitar a taxa por via telematica, debera introducir os datos da taxa e efectuar o pago da
mesma. Para isto dispén das modalidades de pago telematico (cargo en conta ou tarxeta) e pago
presencial (mediante un impreso para presentar na entidade bancaria). Unha vez realizado o ingreso
obtera o xustificante correspondente.

Se desexa tramitar a taxa de xeito presencial podera obter un modelo en branco para cubrir ou ben
introducir os datos da taxa e a aplicacion lle proporcionara o modelo xa cuberto.

A non presentacion dentro do prazo da xustificaciéon do pagamento das taxas, no que figure de ser o
caso o selo da entidade bancaria, determinara a exclusion da persoa aspirante. En ningun caso a
presentacion do xustificante supora a substitucion do tramite de presentacion en tempo e forma da
solicitude.

Quinta. Comisién de valoraciéon

A asignacion da puntuacion que lles corresponde as persoas concursantes sera realizada por unha
comision nomeada polo director xeral de Centros e Recursos Humanos da Conselleria de Educacion,
Universidade e Formacion Profesional e constituida polos seguintes membros:

Presidente: director xeral de Centros e Recursos Humanos ou persoa en quen delegue.
Vogais:

O director da Escola Superior de Arte Dramatica de Galicia.

Un/unha profesor/a da Escola Superior de Arte Dramatica de Galicia.

O subdirector de Aprendizaxe Permanente e Ensinos de Réxime Especial.

O xefe da seccion de cadros de persoal da Subdireccion Xeral de Recursos Humanos.

Un/unha funcionario/a da Conselleria de Educacion, Universidade e Formacién Profesional, que
actuara, como secretario ou secretaria, con voz pero sen voto.

Esta comision estara cualificada na categoria primeira para os efectos do previsto no Decreto
144/2001, do 7 de xufio (DOG do 25), modificado polo Decreto 144/2008, de 26 de xufio (DOG do 18
de xullo) e polo Decreto 96/2011, do 5 de maio (DOG do 30 de maio, c. de erros do 1 de xufo).

A comisién de seleccidn podera solicitar a incorporacion aos seus traballos de persoas expertas, que
se limitaran a prestar a sua colaboracion.

Podera asistir as reunions da comision unha persoa representante de cada organizacion sindical con
presenza na Mesa Sectorial Docente non universitaria, con voz e sen voto.

A comision podera dispofier a constitucion de subcomisidons técnicas para colaborar na valoracion
daqueles méritos e/ou proxectos de traballo que considere pertinentes.

Sexta. Relacion provisional de persoas admitidas e excluidas, baremo provisional e reclamacions

A comision prevista no punto quinto realizara a valoracion dos méritos tendo en conta o baremo de
méritos relacionado no sinalado anexo | deste anuncio.

Logo de realizada a valoracion dos méritos, a Direccion Xeral de Centros e Recursos Humanos emitira
unha resolucién pola que se aprobara a relacién provisional de persoas admitidas e excluidas e o
baremo provisional, que se publicaran no portal de Internet da Conselleria de Educacion, Universidade
e Formacion Profesional www.edu.xunta.gal.

As persoas interesadas poderan formular reclamaciéns contra a relacion provisional de persoas
admitidas e excluidas e o baremo provisional, mediante un escrito dirixido ao director xeral de Centros
e Recursos Humanos da Conselleria de Educacion, Universidade e Formacion Profesional, que
presentaran por calquera dos medios previstos no artigo 16.4 da Lei 39/2015, do 1 de outubro, do
procedemento administrativo comin das administraciéns publicas, no prazo de tres dias habiles
contados a partir do seguinte ao da publicacién da resolucion no citado portal de Internet. As

alegacions asi formuladas deberan remitirse tamén por correo electrénico no citado prazo ao enderezo

persoal.secundaria@edu.xunta.es.

Sétima. Relacion definitiva de persoas admitidas e excluidas, baremo definitivo e recursos

Logo de revisadas as reclamaciéns contra a relacion provisional de persoas admitidas e excluidas e o
baremo provisional, a Direccién Xeral de Centros e Recursos Humanos emitira unha resolucién pola
que se aprobara a relacion definitiva de persoas admitidas e excluidas e o baremo definitivo, que se
publicaran no portal de Internet da Conselleria de Educacion, Universidade e Formacion Profesional
www.edu.xunta.gal.

Contra a resolucién pola que se aproba a relacién definitiva de persoas admitidas e excluidas e o
baremo definitivo, que lle pon fin a via administrativa, as persoas interesadas poderan formular un
recurso potestativo de reposicion, no prazo dun mes a contar dende o dia seguinte ao da sua
publicacion no citado portal de Internet, ante a persoa titular da Direcciéon Xeral de Centros e Recursos
Humanos de acordo cos artigos 123 e 124 da Lei 39/2015, do 1 de outubro, do procedemento
administrativo comun das administracions publicas ou directamente un recurso contencioso
administrativo, no prazo de dous meses a contar dende a mesma data, ante o xulgado do contencioso
administrativo que sexa competente de conformidade coa Lei 29/1998, de 13 de xullo, reguladora da
xurisdiccién contencioso-administrativa.

Oitava. Orde de chamamentos

As persoas candidatas seleccionadas ocuparan na lista da correspondente especialidade un nimero
de orde de chamamentos posterior ao do persoal interino e substituto da mesma lista que foi
seleccionado en convocatorias anteriores.

Novena. Baremo de méritos.

1. Sera considerado mérito preferente estar en posesion dalgunha das seguintes titulacions:
licenciatura en pedagoxia, licenciatura en psicopedagoxia, diplomatura en maxisterio, diplomatura en
educacion social, ou titulos de grao correspondentes.

2. A seleccion das persoas candidatas efectuarase aplicando o baremo de meéritos relacionado no
sinalado anexo | desta resolucion.

Asinado electronicamente en Santiago de Compostela
O director xeral de Centros e Recursos Humanos

José Manuel Pinal Rodriguez

ANEXO |
I. Experiencia profesional docente e formacién académica: maximo 10 puntos.
1.1. Experiencia docente previa: maximo 5 puntos.

1.1.1. Experiencia docente previa en centros oficiais na mesma especialidade: 0,5 puntos por ano (1
mes=0,0417 puntos).

Documentacion acreditativa: folla de servizos certificada pola Subdireccion Xeral de Persoal ou, na sua
falta, certificacidon do/a secretario/a do centro co visto e prace do/a director/a, na cal deben constar a
data de toma de posesion e cesamento na especialidade, asi como os documentos xustificativos do
nomeamento ou fotocopia compulsada deles en que conste a data de toma de posesién e do
cesamento e a especialidade.

1.1.2. Experiencia docente previa en centros oficiais noutras especialidades dos estudos superiores de
artes dramaticas: 0,25 puntos por ano (1 mes= 0,0208 puntos).

Documentacion acreditativa: folla de servizos certificada pola Subdireccion Xeral de Persoal ou, na sua
falta, certificacion do/a secretario/a do centro co visto e prace do/a director/a, na cal deben constar a
data de toma de posesion e cesamento na especialidade, asi como os documentos xustificativos do
nomeamento ou fotocopia compulsada deles en que conste a data de toma de posesion e do
cesamento e a especialidade.

1.2. Expediente académico na titulacion alegada: maximo 1 punto (en escala de 0 a 10 puntos:6,5 a
7,5: 0,5 puntos; 7,5 a 10: 1 punto).

Documentacion acreditativa: expediente académico persoal, orixinal ou fotocopia compulsada, na cal
consten as puntuacions obtidas en todas as disciplinas e cursos exixidos para a obtencién do titulo
alegado.

1.3. Posgraos e doutoramentos.

1.3.1. Diploma de estudos avanzados, titulo oficial de master, suficiencia investigadora ou calquera
titulo equivalente na especialidade a cal se opta: 0,5 puntos.

Documentacién acreditativa: no caso do DEA, suficiencia investigadora ou titulacion equivalente,
certificacion académica ou fotocopia compulsada do diploma. No caso do master, certificacion orixinal
ou copia compulsada da sua superacion.

1.3.2. Diploma de estudos avanzados ou master, suficiencia investigadora ou calquera titulo
equivalente noutras especialidades dos estudos superiores de artes dramaticas: 0,25 puntos.

Documentacion acreditativa: no caso do DEA, suficiencia investigadora ou titulacion equivalente,
certificacion académica ou fotocopia compulsada do diploma. No caso do master, certificacion orixinal
ou copia compulsada da sua superacion.

1.3.3. Titulo de doutoramento na especialidade a que se opta: 2 puntos.

Documentacion acreditativa: certificacion académica ou fotocopia compulsada do titulo de
doutoramento ou, se é o caso, do aboamento dos dereitos de expedicion, conforme a Orde do 8 de
xullo de 1988 (BOE do 13 de xullo).

1.3.4. Outros titulos de doutoramento: 1 punto.

Documentacion acreditativa: certificacion académica ou fotocopia compulsada do titulo de
doutoramento ou, se é o caso, do abono dos dereitos de expedicion, conforme a Orde do 8 de xullo de
1988 (BOE do 13 de xullo).

1.4. Outras titulacions:

So6 seran puntuables como merito neste punto aquelas titulacions que non sexan requisito para o
acceso a especialidade correspondente.

a) Titulaciéns de primeiro ciclo: 0,25 puntos.
b) Titulacions de segundo ciclo: 0,5 puntos.

Documentacion acreditativa: certificacion académica ou fotocopia compulsada da titulacion alegada ou,
se é o caso, certificacion do aboamento dos dereitos de expedicidon conforme a Orde do 8 de xullo de
1988 (BOE do 13 de xullo). No caso de estudos correspondentes ao primeiro ciclo, certificacion
académica en que se acredite a sua superacion.

A puntuacion maxima alcanzable polos puntos 1.2, 1.3 e 1.4 é de 5 puntos.
1.5. Actividade de formacion: maximo 4 puntos.

1.5.1. Cursos superados relacionados coa especialidade & cal se opta, organizados polas
administracions educativas que estean en pleno exercicio das suas competencias en materia
educativa, polas instituciéns sen animo de lucro, que fosen homologados ou recofecido polas citadas
administraciéns, asi como os organizados polas universidades (valoraranse por esta epigrafe os
cursos organizados polos centros oficiais ou recofiecidos de estudos superiores de artes dramaticas)
(0,10 cada 10 horas).

Documentacion acreditativa: certificado no cal conste de modo expreso o niumero de horas de duracion
do curso. No caso dos organizados polas institucions sen animo de lucro, debera acreditarse de forma
fidedigna o recofiecemento ou homologacion.

1.5.2. Por cursos impartidos relacionados cos estudos de Arte Dramatica organizados polas
administracions educativas que estean en pleno exercicio das suas competencias en materia
educativa, polas institucions sen animo de lucro, que fosen homologados ou recofecido polas citadas
administraciéns, asi como os organizados polas universidades (valoraranse por esta epigrafe os
cursos organizados polos centros oficiais ou recofiecidos de estudos superiores de artes dramaticas)
(0,10 cada 10 horas).

Documentacion acreditativa: certificado no cal conste de modo expreso o numero de horas de duracion
do curso. No caso dos organizados polas instituciéns sen animo de lucro, debera acreditarse de forma
fidedigna o recofiecemento ou homologacion.

1.5.3. Por outras actividades de formacién: 0,05 cada 10 horas (maximo 1 punto).

Documentacion acreditativa: certificado no cal conste de modo expreso o nimero de horas de duracién
do curso.

Il. Publicaciéons e experiencia profesional non docente: maximo 10 puntos.
2.1. Publicacions: puntuacion maxima 3 puntos.

2.1.1. Por publicaciéns, artigos ou capitulos de libros directamente relacionados coa especialidade a
que se opta: 0,15 cada publicacion, artigo ou capitulo de libro.

2.1.2. Por libro publicado: maximo 0,5 puntos por libro.

As publicacions que non consignen o ISBN ou o ISSN en virtude do disposto no Decreto 2984/1972, do
2 de novembro, non seran valoradas, asi como aquelas en que o autor sexa o editor delas.

Documentacion acreditativa: os exemplares correspondentes ou fotocopias compulsadas deles. No
referente a materiais publicados en soportes especiais como videos, CD-Rom, etc., sera necesario
achegar a documentaciéon impresa que poida acompanar estas publicaciéns (portadas, folletos
explicativos dos obxectivos e contidos, impresions, etc.). No caso das publicaciéns que sé tefien
soporte electronico, presentarase un informe oficial no cal o organismo emisor certificard que a
publicacion aparece na base de datos bibliografica. Neste documento indicaranse a base de datos, o
titulo da publicacién, os autores, a revista, o volume, 0 ano e a paxina inicial e final.

2.2. Por postos e cargos desempefiados en institucions e organismos vinculados a estudos de artes
dramaticas: maximo 2 puntos.

Documentacion acreditativa: nomeamentos e cesamentos expedidos pola autoridade competente ou,
de ser o caso, certificacion na cal conste que no momento de presentacion da solicitude desempéfiase
0 cargo correspondente.

2.3. Por participacion en espectaculos como actor, actriz, autor/a escendégrafo/a, dramaturgo/a se son
da especialidade a que se opta: 0,25 por cada participacion ata un maximo de 3 puntos.

Documentacion acreditativa: contratos correspondentes ou copias compulsadas deles.

2.4. Organizacion de congresos, encontros, seminarios e outras actividades vinculadas coa
especialidade a que se opta: 0,25 por cada actividade ata un maximo de 3 puntos.

Documentacion acreditativa: certificacion expedida pola autoridade competente.
lll. Proxecto docente: maximo 10 puntos.

Proxecto docente orixinal cunha extension maxima de 30 folios, formato DIN A -4,escritos por unha soa
cara, a dobre espazo, cunha letra tipo Times New Roman , tamafo 12, que faga referencia aos
seguintes aspectos: ambito legal vixente que regula os diversos aspectos dos estudos de artes
dramaticas, obxectivos, competencias basicas, contidos, metodoloxia pedagoxica, criterios de

avaliacion, bibliografia, recursos necesarios e calquera outra informacién relacionada cos estudos de
artes dramaticas.

No proxecto docente debera terse en conta a lexislacién aplicable na Comunidade Autonoma de
Galicia, en relacion cos plans de estudos vixentes, asi como a consideracion de todas as materias
vinculadas coa especialidade docente e sobre as cales as persoas aspirantes terian competencia
docente.

Na actualidade estan en vigor ensinos LOE. A lexislacion vixente esta recollida no Real Decreto
630/2010 (BOE do 5 de xufio de 2010) e na Orde do 30 de setembro de 2010 (DOG do 11 de outubro),
modificada pola correccion de erros publicada no Diario Oficial de Galicia do 17 de abril de 2012.

Non poderan ser seleccionadas aquelas persoas candidatas que non obtefian unha puntuacién minima
de 5 puntos no proxecto docente.

